
[В о и н] 3 

Ит[т]и на брань со врагом, смерть в очесах зрети, 
ни единыя уже роскоши имети, 

Ныне в очесах моих аз не смерть имею, 
в руках моих сладостей чашею владею. 

л. 30 Вся готова имамы, убо торжествуйте, 
оставивше брань с врагом, пресветло ликуйте. 

(Бахус сидит) 

Сцена 8 

Г е н и у ш Г о ф р е д о в 

Где великодушие? Яко прежде брани, 
не Марсу, но сластем служити дали длани. 

Где имя воинское? Где ваша держава? 
тако ли успе ваша всей роскоши слава? 

Откуду воин имя? Яко брань творити 
должен, а творящего пуле кровь испити 

Требе; испити огня и прегор[ь]кой сери, 
воспримать1 летящие тысящные стрелы, 

Откуду воин, страшный в брани супостату, 
яко меч держит в руках, а не чашу злату. 

Яко гордие врагов главы сокрушает, 
выя вознесенная в крови попирает? 

Откуду честь и славу в отчестве имеет, 
яко за отчество дать себе не жалеет? 

Вы каковы2 воины? Кая храбрость ваша? 
сия ли от роскоши данна вама чаша? 

Прежде лобызали крест веру свободити, 
неверствие от земли святой скоренити, 

А ныне бедным сластем служить восхотесте, 
орудия своего зде есть позабысте. 

Рассудите, что есть роскошь, что вера христова, 
вера ко бессмертию вознести готова. 

л. 30 об. Сладость же отрута есть, яже умерщвляет, 
сладким своим питием живот пресецает. 

Тем орудия ваша паки восприимите, 
великодушие и храбрость обновите, 

Грядите мужественно, брань начнем творити, 
не пощадим своея за веру излити 

Крове; бог помощь даст нам, на врага победу, 
поженем' их со богом, яко не познают следу. 

(Брань) 

1 В рукописи восприимать. 
2 В рукописи каковые. 
3 В рукописи пожене. 


